
Сире мухтасшӑн эп, атте-анне!
Э сир пулман пулсан пулмастӑм эпё! 
Эсир, мана парса этем санне,
Чӗрҫӗр ҫинче сиктертӗр, пӑхрӑр ҫепӗҫ.

Атте -аннеллӗ пурнӑҫ вӑл —  телей! 
Хама ялан хӑватлӑ, вӑйлӑ туйрӑм. 
Самантсерен ҫӗн чӑнлӑхпа эп  пуйрӑм, 
Хӑюллӑн утрӑм Ҫӑлтӑрлӑ Тӗле!

И н ке к ҫӑмхи ӳксессӗн умӑма, 
Атте-анне, тӑраттӑр ҫумӑма...
М ана ҫӑлатчӗ Таванкиль ҫӑтмахӗ...

К ил  -ҫемьере упраттӑр Юрату! 
Каш нин валли ҫитетчӗ йӑпату.
Сире каласш ан эпӗ тав сӑмахӗ.





Сире каласш ӑн эпӗ тав сӑмахӗ,
Атте -аннем, Сире мухгав та тав! 
Ҫак пурнӑҫра эсир памарӑр маххӑ, 
Ура хурсан та сив суя-улт ав!

Ш ӑпа шӑлне эсир шутларӑр ш аккӑн, 
Ватмасӑр килпетре ӑс-т ӑн атне. 
Юратӑва туйса сипет -пылаккӑн, 
Ҫӗклерӗр у н  чапне те хӑватне!

А ча-пӑча ҫуратрӑр та ӳстертӗр — 
Ҫут тӗнчене ҫичӗ енне вӗҫтертӗр! 
Хисеплӗн тытрӑр П урнӑҫ С аккунне!

Сар К ун  курма эсир пире пиллерӗр, 
Ҫӳл тӳпене ӗмӗтсене тёллерӗр! 
Сирте куратӑп Турӑсен сӑнне!





Сирте куратӑп Турӑсен сӑнне,
Атте -анне ! Э сир ятуллӑ, ур ӑ !
Сирте туятӑп Улӑпсен М ӑнне! 
Сирте —  ӗмӗрсенчи культура!

Ю рра -кӗвве эсир маттур, ӑста! 
Юратура пурнӑҫ пури пуратӑр! 
Каш ни ҫы нрах талантлӑха куратӑр, 
Сирте пур чунлӑх та, тӑн та, ӑс та!

Сиртен вӗрентӗм пурнӑҫа савма, 
Памарӑм тӑшмана хама авма. 
Атте-аннем, эсир — чӗре ахахӗ!

Ҫ ак пурнӑҫа Чунпа хитрелетсе,
Ы р -хаярсен ретне ситрелетсе,
Э сир пиллерӗр Пурӑнӑҫ Ю махӗ! ..





Эсир пиллерӗр пурӑнӑҫ Ю махӗ — 
Ю махри пек эп  пурӑнтӑм ялан.
Ҫ укран пур турӑм. С уя ҫы н сӑмахӗ 
Тивсен... васкарӑм эп  тӑван яла.

Атте-анне, сире курсан, тӳрех 
П ур хуйхӑ -суйха  авӑра путать... 
Атте-анне, эсир  —  м ан Чӑн Type!

Сӑмахӑр Ҫӑлтӑр -Ёмӗте ҫутать!
Ял -йы ш , тӑван сиртен илет ы р тӗслӗх!.. 
Ҫут пархатар — ӳркевсӗр тӗплӗ Ёҫлӗх 
Йӑх-ямаххат  ӗрчетрӗ вашават!

Хӑна-вӗрлеш ӗн — ҫӑкӑрлӑ -тӑварлӑ! 
П ур халӑхпа тӑванлӑ, туслӑ-варлӑ! 
Эсир ялан ҫынна пит тарават!





Эсир ялан ҫынна пит тарават, 
Атте-анне! Ҫынра куратӑр ӑнлӑх! 
Ҫавӑнпала хисеплӗ, чыслӑ ят 
Сире пиллерӗ чинсӑрах ҫут Чӑнлӑх!

П уш  вырӑнта ёрчетрӗр сарӑ сад, 
Улма -ҫырла ы р халӑха сӗнетёр! 
Кӳрш ӗсене кӗрекене чӗнетӗр — 
Чыслатӑр патша евӗр сарӑлса!

Юрлатӑр хӑвӑр ҫы рнӑ юррӑра, 
Хисеплесе Сапайлӑх-туррӑра, 
Ҫынпа пӗрле ташлатӑр ҫӑмӑл -ҫӑмӑл

Ҫын кӑмӑлне пӗлетӗр ҫӗклеме! 
Хаваслӑха илетӗр ҫӗклеме!
Сирте ялан хӗвеллӗ ы рӑ кӑмӑл!





Сирте ялан хӗвеллӗ ырӑ кӑмӑл — 
Атте -анне ! Ҫӗнсе йывӑрлӑха,
Чуна чикет пулсан та йӗплӗх-хӑмӑл, 
Сапатӑр ҫут хӗвеллӗ вӑрлӑха!

Хӗвеллӗ ырӑ тулӑх ӳстеретӗр,
Шӑтма памасӑр талпиҫенлӗхе.
Ҫ ӗн кунлӑ ырӑ халвиҫенлӗхе 
Ёмӗтсене хевтеллӗн вӗҫтеретёр.

Сирте — ы р йӑласен виҫесӗр Чапӗ, 
Ҫ ак ы р йӑла пирте те вӑрлӑх сапӗ! 
Пирте чечекленет Хӗвеллӗ Кӑм ӑл!

И нҫе ҫула ҫывӑхлатса, Киле,
Атте-анне, cap йӑвӑра килес! 
Сирӗнпеле чуна хавас та ҫӑмӑл!

Сирӗнпеле чуна хавас та ҫӑмӑл — 
Атте-анне! Чӗм панӑш ӑн пире,
Тав! Тав! Мухтав! тесе анчах эп  тӑмӑп, 
Кӑтартнӑшӑн Хӗвеллӗ Ҫут Ире,

Сире шевлеллӗ ырӑ Канӑҫ парӑп,
Э п сы хлӑп-пӑхӑп ватлӑхра сире,
Чир - чӗрсене сиртен сире -сире  
Чунӑрсене хӗм-вут лӑ ш анӑҫ ярӑп.

Ҫунатсене эп  сарӑп, сарӑп, сарӑп, 
Ҫупӑрласа, асамҫӑ евӗр карӑп  
П уҫ кӑшӑлле ҫич тӗслӗ асамат...

Ю мах ҫӗрне сире эп  илсе кайӑп,
Э п ахальтен ш ырат ӑп-и Вуткайӑк, — 
Кӳретӗр чӗрене сӳнм и хӑват!



•i ‘ №  >1
D ! > < % . *

d  <\ О



Кӳретӗр чӗрене сӳнм и хӑват,
Атте-анне! Сире эп пархатарлӑн 
П арнелӗп ӳстерсе юмахлӑ сад.
И р  -ка ҫ  ӗҫлетӗп эп  шарҫаллӑ тарлӑн...

И р -ка ҫ  шӑрантаратӑп сӑвӑсем.
Хӗвел тӗрриллӗ ҫӗн ҫунат-суратлӑ, 
Каш -каш лӗ манӑн садӑм п и н  туратлӑ 
М ан садӑмра, ҫук, вӗҫмӗҫ сӑвӑссем!...

Cap кайӑксем  унта шӑратӗҫ юрӑ,
Унта ярхайӗ М ӑн Хӑватлӑ Турӑ, 
Кӑтартӗ вӑл Пуласлӑхӑн сӑнне!

Атте-анне, сӑнарӑр ӗмӗр сӳнм ӗ! 
Атте-анне, ҫветтуй хӑватӑр тӳнмӗ! 
Эсир пурри — телей, атте-а нне !





Э сир пурри — телей, атте-анне!
Х ам  телее ниҫта шӑнӑҫтараймӑп... 
Усалсене эп  ямӑп яхӑнне,
Ы р ӗҫсенчен тарас тесен тараймӑп...

М анра — эсир пилленӗ хӗрӳ вут.
Ҫав хём-вут ра — эсир пилленӗ Ҫутӑ. 
Ҫав ҫутӑ патнелле — м ан Ҫӗнӗ Утӑм... 
Хампа пӗрлех — Ҫунатлӑ Ю ланут!

Ӳксе ю лсан та тӑрӑп та эп  чупӑп, 
Вут кайӑк ю ррине пӗрех эп  тупӑп.
Э п ӗненетӗп П урӑнӑҫ Чӑнне.

П ӗрре ҫеҫ мар ҫак тӗнчере хӗрӳллӗн, 
Ҫ ак пурнӑҫ ю хӑм не чӑмса кӗрӳллӗн, 
Чун хавалне ҫӗклетӗр м анӑнне!

Чун хавалне ҫӗклетӗр манӑнне, 
Ат т е-анне! Таса Хӑватлӑх евӗр,
Ҫутатӑр ачамсен ӑсне-т анне 
Еткерлӗх - несӗл пиллӗх шевӗ.

Сире савса эп  пурнӑп ӗмӗрех... 
...Каллех-каллех, Ҫут - Ф еникс кайӑк майлӑ, 
Килетпӗр чӗннӗн, ҫӗннӗн! вёр-ҫён шайлӑн — 
Каллех йӗрлетпӗр хам ӑрӑн йӗрех.

Ҫакна ш анни парать хӑват, вӑй -хал. 
Ҫавӑнпала чӗнет, йыхрать ҫӗн мал. 
Ҫавӑнпала чӗреҫӗм — Улӑп-паттӑр!

Пуласлӑхра куратӑп эп  сире.
Ю махлӑха шанать м ан чун - чӗре! 
Ёмӗрлӗхе хевтеллӗ ш анӑҫ патӑр!

Ёмӗрлӗхе хевтеллӗ ш анӑҫ патӑр, 
Ат т е-анне! Сире юратнипе 
Хевтен пурнат ӑп ҫы нлӑх раттипе, 
Уяв валли ҫӗлетӗп сарӑ чатӑр.

Ҫав чатӑрта чӑваш сене саламлӑп, 
Ы р ку н  эп  сунӑп пӗтӗм халӑха.
Хам  халӑхсӑр эп  ю лмӑп тӑлӑха!.. 
Ҫ ӗнӗ К унра  пулатпӑр ҫӗнӗ ламлӑ!..

Ӳссе -ӳссе  пырать хӑю ллӑ халӑх, 
Х ӑйне валли вӑл лартӗ аслӑ палӑк  —  

Каллех вӑл ҫӗклӗ Вавилон -тӑва!

П ире те ӑрӑвӑмӑр мухтӗ, савӗ.
П ире те ҫитӗ ачапчамӑр тавӗ! 
Ҫуратнӑшӑн, юратнӑшӑн — тавах!

Ҫуратнӑшӑн, юратнӑшӑн — тавах! 
Тесе юрлать чӑваш  ҫы нни аваллӑн. 
Ҫӑлтӑр пекех ҫутса Юратӑва,
Атте-анне, мухтар сире хаваллӑн!

Ӳркенер мар хывма Мухтав Ю рри, 
Хавхаланса ю рлар ю рра хӗрӳллӗн! 
Атте-аннеҫӗм, пулӑр хӗпӗрт ӳллӗ! 
С ире сыхлатӑр Чӑн Чӑваш Турри!

Э п  хам  та чыслӑхра сире упратӑп, 
Атте-анне, сире чӑ н -чӑ н  тупра! теп. 
Сире савса ҫыратӑп ҫак сӑвва.

Ш ӑрӑх кун р и  хӗвеллӗ ҫумӑрла, 
Мухтав ю рр и  чунтан юрла -ю рла, 
Сире парнелӗп ҫут юратӑва!





С ире парнелӗп ҫут юратӑва, 
Ат т е-анне! Э сир мана ҫуратнӑ. 
Э сир мана ҫуратнӑ та юратнӑ,
Э сир — чи ҫывӑх, савнӑ тус -  тӑван.

Сиртен хакли ҫук ҫутӑ тӗнчере. 
Э пир — пӗр ҫыхӑ-тӗмӗ, чӗрӗ тӗвӗ! 
П ире ялан пӗр ӗмӗт-шухӑш хӗвӗ. 
П ӗр ҫемӗпе тан тапӗ чун -чӗр е !

Ялан васкатӑп сирӗн ытама!
Эсир — маиВут Аҫа та, Вут Ама! 
Эсир, эсир мана чём хӗм ӗ патӑр!

Э п сирӗн ятӑрпа чуна ҫӑватӑп.
Э п сирӗн ятӑрпа тупа тӑватӑп.
Чун тӳпинчех ҫуталӗ сирӗн ятӑр!





Чун тӳпинчех ҫуталӗ сирӗн ятӑр, 
Атте-анне! Сирӗн ята ярса 
Ҫӳремӗп эп  супса, ҫӑвар карса.
Эсир м анри этемлӗхе туятӑр!

Хеветлӗхе ачамсене куҫарӑп, 
Вӗрентӗп вӗсене ӗҫченлӗхе. 
Чӑлӑмласа чунри ҫӗнӗлӗхе,
Ҫӗн хавалпа эп  ҫёнё ӗҫ пуҫарӑп...

Чӑваш йышра ман пулӗ ҫӗн эртеллӗх, 
Чӑваш каллех чыслатӗ ҫӗнӗ Эллӗх. 
Татах вӑл хитрелетӗ хӑй  сӑнне.

Ҫӗн ӗмӗтпе гулма хавал паниш ӗн, 
Ялан малта пулма халалланишӗн, 
Сире мухтасшӑн эп, атте-анне !





Сире мухтасшӑн эп, атте -анне! 
Сире каласшӑн эпӗ тав сӑмахӗ! 
Сирте куратӑп Турӑсен сӑнне,
Эсир пиллерӗр пурӑнӑҫ Ю махӗ! 
Эсир ялан ҫынна пит тарават, 
Сирте ялан хӗвеллӗ ырӑ кӑмӑл, 
Сирӗнпеле чуна хавас та ҫӑмӑл, 
Кӳретӗр чӗрене сӳнми хӑват!
Эсир пурри — телей, А ТТЕ-А Н Н Е! 
Чун хавалне ҫӗклетӗр манӑнне! 
Ӗмӗрлӗхе — хевтеллӗ шанӑҫ патӑр!

Ҫуратнӑшӑн, юратнӑшӑн — тавах! 
Сире парнелӗп ҫут юратӑва!
Чун тӳпинчех ҫуталӗ сирӗн ятӑр!

Пирӗнтен кашниех хӑйӗн 
тӑван ҫӗрне, тӑван уй-хирӗсене, 
хамӑрӑн Атӑпа, ешӗл вӑрмансене 
юратать.

Ҫак тарават ҫӗр ҫинче пирӗн 
чӑваш халӑхӗ пурӑнать.

Раиса Сарпи евӗр поэтсене, 
чӑн та, халӑхӑн теме пулать. 
Унӑн сӑввисем  манра ачалӑх 
туйӑмӗсене, хаваслӑха, несӗлсен 
ҫӗрне юратас кӑмӑла вӑратаҫҫӗ. 
Эпӗ ӑна ҫакӑншӑн тав тӑватӑп.

Кашни вулакан Тӑван ҫӗршывӑн, 
тӑван атте-аннен ҫепӗҫлӗхӗпе  
юп куртӑр.

Ҫемйене, ачасене mama ветерансене тевӗш 
паракан Чӑваш Республикинчи “Забота ”  

обществӑлла фонд президенчӗ Эдуард АЛЕКСЕЕВ.

